
УСАИД им помага на општините Центар и Карпош да ги 

реновираат училиштата  
 
На 21 октомври основните училишта “Кирил и Методиј” во Центар и “Војдан 
Чернодрински” во Карпош го прославија успешното завршување на проектите 
за реновирање со свечено сечење на лента. Ова се две од преку стоте 
училишта што ќе бидат реновирани низ цела Македонија со помош на Проектот 
на УСАИД за основно образование.  
 

“Безбедноста и комфорот се само дел од тоа што едно училиште го прават 
добро,” рече г-ѓа Солвеиг Рикер во ОУ Кирил и Методиј. “За да напредуваат, 
заедницата, владата, наставниците, родителите и учениците треба да 
продолжат да работат заедно така што секое дете ќе добие квалитетно 
образование.”  
 

“Американскиот народ преку УСАИД, помага да се модернизира курикулумот 
и наставните планови за да им се овозможи на учениците да добијат најдобро 
можно образование и да развијат вештини кои ќе им обезбедат успешни 
кариери,” рече Џон Сурфејс, аташе за култура во амбасадата на САД во Р 
Македонија.  
 

Проектот на УСАИД за основно образование (ПЕП) којшто е имплементиран од 
Академијата за развој на образованието  (АЕД), е наменет за сите основни 
училишта во Македонија. Проектот се стреми да го зголеми квалитетот на 
наставата и да ги подобри вештините на учениците за вработување. Целта на 
Проектот е да го зајакне образованието во Македонија и да ги поддржи 

напорите за децентрализација на Македонија, на нејзиниот пат кон Европа.  
 
БЕЛЕШКА ЗА УРЕДНИЦИТЕ:     
 
Американскиот народ, преку УСАИД, има вложено околу 500 милиони долари 
во Македонија од 1993 година. УСАИД имплементира проекти  преку кои се 

отвараат нови работни места, се намалува корупцијата и се зголемуваат 
работните вештини кај македонските ученици. Иницијативите како оваа, го 
подобруваат квалитетот на живот и ја поддржуваат македонската транзиција за 
да се оформи во една стабилна и просперитетна демократска држава. 
УСАИД обезбедува економска и хуманитарна помош во повеќе од 100 држави. 
За повеќе информации посетете ја страната http://macedonia.usaid.gov 

 
 
 


